
ARABAKO LURRALDE HISTORIKOKO SEKTORE PUBLIKOKO ORDEZKARIEN ETA KARGUDUN PUBLIKOEN ETIKA ETA JOKABIDE KODEA BETE DEN IKUSKATZEKO URTEKO TXOSTENA.


Administrazio Publikoen gobernantza eta administrazio onari buruzko programak garatzeko, irailaren 3ko Foru Gobernu Kontseiluaren 477/2015 Erabakia dela bide, Arabako Lurralde Historikoko sektore publikoko ordezkarien eta kargudun publikoen Etikaren eta Gobernu Onaren Kodea onetsi zen, gobernu ona lortzen laguntzeko. Gobernu ona printzipio etikoetan oinarritzen da eta ahaleginak egiten ditu herritarrek hobeto ezagut ditzaten interes orokorreko kudeaketa beren gain hartzen duten pertsonen betebeharrak. 

Hala, bada, kode hori zaindu eta ebaluatzeko tresna eraginkor bat ezartzearren, zazpigarren apartatuaren bidez, Gobernuko kideen eta Arabako Lurralde Historikoko foru sektore publikoko goi kargudunen Etika Publikoko Batzordea eratu zen. Batzorde horren ardura dira Etikaren eta Gobernu Onaren Kodeari buruzko kontsultei erantzutea eta kode horren betetze maila sustatzea, ikuskatzea eta hobetzea.

Aurreko memoria orain dela ia urtebete eman zen, hain zuzen ere, 2020ko azaroaren 3an, eta kontuan hartuta organo horri dagokiola batzordearen urteko jardueraren eta Etikaren eta Gobernu Onaren Kodearen betetze mailaren ikuskapenaren inguruko txostena prestatzea, honako agiri hau egin da, urtean gauzatutako jardueren kontu emateko. Agiria Foru Gobernu Kontseiluari helaraziko zaio, organo horrek ezagut dezan eta argitara dezan.

Urtean gauzatutako jarduerei buruzko lehen hurbilketa egiteko, adierazi beharra dago Etika Publikoko Batzordeak ez duela jaso ez oharrik, ez kontsultarik, ezta iradokizunik ere, Etikaren eta Gobernu Onaren Kodean agertzen diren xedapenen inguruan. Era berean, ez da salaketarik edo kexarik jaso kodean ageri diren balio, printzipio edo jokabideak ez betetzeagatik.  

Gainera, batzorde honek adierazi nahi du beste hiru pertsona sartu direla Etika eta Gobernu Onaren Kodearen aplikazio eremuan, Berdintasunaren eta Giza Eskubideen arloko, Berrikuntzaren, Kudeaketa Sistemen eta Ebaluazioaren arloko eta Arabako Foru Suhiltzaileen Erakunde Autonomoko zuzendari berriak izendatzearen ondorioz.  

Bestalde, adierazi nahi da ezen, iazko memorian jaso zen bezala, arduradun eta enplegatu publiko guztiek, bai eta foru zerbitzu publikoen horniduran parte hartzen duten edo foru laguntzen onuradun diren erakunde edo pertsonek ere, integritatearen kultura garatu eta sustatzeko, azpiegitura etiko bat artikulatzen ari dela, modu eraginkorrean, goi kargudunen kode etiko berri baten eta kontratazio publikoan eta dirulaguntzetan aplikagarriak diren beste bi kode etikoren bidez.  Hala ere, Euskararen eta Gobernu Irekiaren Zuzendaritzak batzorde horri jakinarazi dio atzeratu egin dela, COVID-19ak Arabako Foru Aldundiko sailen lehentasunezko jarduera ildoak aldarazi, birbiderarazi eta egokiarazi dituelako.  Gaur egungo egoera kontuan hartuta, batzorde horrek konfiantza osoa dauka kode horiek laster onetsiko direla eta foru sektore publikoaren integritate instituzionaleko sistema bat finkatzen lagunduko dutela. 

Horiek horrela, Etikaren eta Gobernu Onaren Kode berriaren onespena aprobetxatzeko 2019ko azaroaren 18ko bilkuran onetsi eta aktan jaso zen iradokizuna gogorarazten diote batzordekideek Arabako Foru Aldundiari: orain arte batzordekide izandako Kabinetearen eta Komunikazioren zuzendariaren ordez, Euskararen eta Gobernu Irekiaren Zuzendaritza izan dadila batzordekide.  

Azkenik, Etika Publikoko Batzordeko kideek honako hau adierazten dute: kodeak berak eta haren jarraipen eta ebaluazio sistemak foru goi kargudunek izan ditzaketen jokamolde larderiatsuak (etikaren ikuspegitik) ez gertatzea osoro bermatzen ez duen arren, kodean jasotako integritate sistemak portaera etikoari lotutako estandar handia dakar kargu publiko horientzat, eta beraien jokamoldeak ikuskatzeko tresna objektiboa eskaintzen du.

Horregatik, Arabako Lurralde Historikoko sektore publikoko kargudun publikoen eta ordezkarien Etikaren eta Gobernu Onaren Kodean jasota dauden printzipio etiko eta jokabidezkoen betetze mailari dagokionez, eta aipatutako kodearen zortzigarren apartatuko 3. puntuan xedatutakoa betetzeko asmoz, honako hauek adierazten ditugu:

Lehenengoa.- Gobernuko kideen eta Arabako Lurralde Historikoko sektore publikoko goi kargudunen Etika Publikoko Batzordeak ez du egiaztatu kargudun horiek aplikatzekoa zaien Etika eta Gobernu Onaren Kodean jasotako printzipio etiko eta jokabidezkorik huts egin dutenik beren karguetan.  

Bigarrena.- Gobernu onaren neurriak eta gastu publikoari eusteko neurriak eta austeritateari dagozkionak betez, ez da egiaztatu era ezegokian erabili direnik Foru Gobernuaren Kontseiluko kideek eta goi kargudunek bere esku dituzten Arabako Foru Aldundiaren jabetzako ondasun eta zerbitzuak.

Hirugarrena.- Aurreko txostena eman zenetik, hau da, 2020ko azaroaren 3tik, eta honako txosten hau sinatu den egunera arte igaro den aldian, ez da egiaztatu lehen esandako printzipio etiko eta jokabidezkoen urratzerik.

Amaitzeko, 2020ko azaroaren 3an, Arabako Lurralde Historikoko sektore publikoko kargudun publiko eta ordezkarien Etika Publikoaren eta Gobernu Onaren Kodea onetsi zuen Diputatuen Kontseiluaren irailaren 3ko 477/2015 Erabakian jasotzen diren aurreikuspenei dagokionez, ikusirik ez dela izan ez kexarik, ez salaketarik, ez oharrik edo ez-betetzerik kode hori dela-eta, baieztatzeko moduan gaude ezen Arabako Lurralde Historikoko sektore publikoko gainerako kargudun publikoen eta ordezkarien jarduera gauzatu dela interes orokorrari zerbitzu eginez, eta kode horretan eta antolamendu juridikoan Arabako Lurralde Historikoko sektore publikoan nagusi izateko ezarritako printzipio nagusiak zorrozki betez.

Bestalde, agiri ireki eta malgua prestatzeko asmoz, eta Etika Kodearen zazpigarren apartatuko 6. puntuan xedatzen dena aintzat hartuta, batzordeko kideek ez dute beste proposamenik orain mahairatzeko, baina berriz diote inkongruentzia dagoela kode horretako bederatzigarren apartatuko 3. puntuan, eta komenigarritzat jotzen dute berrikustea.

Azkenik, batzorde honek gogorarazten du integritate instituzionaleko sistema benetan ezartzeko gakoetako bat dela sistema horretan jasotako jokabide balio, printzipio eta arauak zabaltzea; horretarako, barne komunikazioko eta kanpo komunikazioko ekintzak eta kanpainak egin behar dira, integritate instituzionaleko sistemekin bat ez datozen jokabideen prebentzioa eta etika bultzatzeko.  Hala, gomendagarria da foru langileentzako eta herritarrentzako komunikazioak, topaketak eta solasaldiak sustatzea, Aldundiak egindako jarduerak hedatzeko eta etikaren eta integritatearen inguruko eztabaida sustatzeko. 

Gasteiz, 2021eko azaroaren 4a.

